
 

Өмірбаян 

Сисембаев Шам 

(1919-2004ж) 
 

Сисембаев Шам- 1919 жылдың 14 қаңтарында  бұрынғы Гурьев облысының  « 

Красный Долгинец» ауылында  балықшы отбасында дүниеге келді. 6 жылдық мектепті 

бітірген соң балықшы колхозында еңбек жолын бастаған.   1939 жылы Қызыл Армия 

қатарына шақырылып, Грузиядағы  Батуми  қаласындағы әскери училищесінің кіші 

командирлер дайындайтын курсына оқуға жіберілді. Оқуды  бітірген соң, 1941 жылы 

жауынгерлік жолын Ұлы Отан соғысында  жалғастырылды. 

1941 жылдың маусым айында  24 атқыштар бригадасының құрамындағы 83- 

атқыштар  полкінің  командирі болып тағайындалды. 

1941 жылдың қараша айында Оңтүстік майданның 253 атқыштар дивизиясының 

981 атқыштар  полкінің 24 қосымша минометшілер  взводының командирі қызметін 

атқарды. Осы Оңтүстік майданында жараланып, Ессентуки  қаласындағы әскери  

ауруханаға түсіп, емделіп шыққан соң, 24 атқыштар дивизиясының 372 атқыштар  

полкінің командирі болып тағайындалып,  майданға қайта оралды. 

1942 жылдың  шілде айында, Сталинград соғыс алаңында минометтік бөлімшенің 

118 бекітілген аудандық пулемет артиллериясының батальон командирі қызметін 1943 

жылдың қаңтар айына дейін атқарды. 

1943 жылдың қаңтар  айынан шілдеге дейін Дон майданында шайқасады.  1943 

жылдың  шілде айынан  1944 жылдың мамыр айына дейін Бірінші Беларусь 

майданындағы офицерлер құрамының  өсіруі  курсының тыңдаушысы ретінде білімін 

арттырылды. 

1944 жылдың мамыр айында  142 гвардия полкінің 47 гвардия дивизиясының 

командирі қызметін атқарып, Гвардия капитаны атағы берілді. 

Шайқаста шебер басшылық жасағаны  және көрсеткен жеке ерлігі, батылдығы үшін 

төмендегі орден және медальдармен марапатталды. 

«Қызыл Жұлдыз» ордені, «ІІІ дәрежелі Богдан Хмельницкий» ордені, «І дәрежелі Отан 

соғысы» ордені, «ІІ дәрежелі Отан соғысы» ордені, «Варшаваны азат еткені үшін» медалі,  

«1941-1945жж. Ұлы Отан соғысындағы Германияны жеңгені үшін» медалі, «Украинаны 

азат еткені үшін медалі, «Совет Одағының маршалы Г.К.Жуков» медалі, 1941-1945 жж.  

Ұлы Жеңістің 20, 30, 40,50, 55, 60, 70 жылдық  мерекелік медалдарымен  марапатталған. 

Гвардия капитаны- 1994 жылы, Майор-1995 жылы, Подполковник -2000  жылы  

әскери шендерін алды. 

Сисембаев Шам 1946 жылы туған ауылына оралып, еңбек жолын жалғастырды.  

Дүкенде наубайхана меңгерушісі, Шевченко ауданындағы мал сою базасының басшысы,  

мемлекеттік тапсырыс агенті, аудандағы «Авиахим» шаруашылығының нұсқаушысы, 

«Каспийрыбтрест» жабдықтау бөлімінің жауапты орындаушысы, «Альпы» және 

«Возрождение» кемелерінің капитаны, «Гуррыбхолодфлот» бірлестігінің Баутино флоты 

бойынша деспетчері болып қызмет атқарды.  

2004 жылдың  11 мамырында 85 жасында дүниеден озды.    

 
 

 

 

 



 

 

 

 

 

 

 



 



 

 

 

 

 

 

 

 

 

 



 

 

 

 

 

 

 

 

 



 


